
Annotasiya: Maqolada oʻsmirlik davri psixologiyasi va oʻsmirlik davrida 
sodir boʻladigan salbiy oʻzgarishlar yoritib berilgan. Shu bilan birga oʻsmirga xos 
agressivlik va uning kelib chiqish sabablari hamda bu borada olimlar tomonidan 
olib borilgan tadqiqotlar keltirilgan. 

kelishmovchiliklar. 

Аннотация: В статье описывается психология подросткового возраста 
и негативные изменения, происходящие в подростковом возрасте. При этом 
представлены подростковая агрессивность и ее причины, а также 
исследования, проведенные учеными в этом направлении. 

Abstract: The article describes the psychology of adolescence and the 
negative changes that occur during adolescence. At the same time, adolescent 
aggression and its causes are presented, as well as research conducted by scientists 
in this direction. 

Oʻsmirlik - bolalikdan kattalikga oʻtish   davri boʻlib, fiziologik va 

psixologik jihatdan oʻziga  xos    xususiyatlar  bilan xarakterlanadi.  Bu bosqichda 
bolalarning   jismoniy   va   psixik   taraqqiyoti   juda   tez lashadi, hayotdagi   turli 
narsalarga  qiziqishi,  yangilikka  intilish  ortadi,  xarakteri  shakllanadi,  ma’naviy 
dunyosi boyiydi, ziddiyatlar avj oladi. Oʻsmirlik balogʻatga yetish bosqichi boʻlib, 
yangi hislar, sezgilar va jinsiy hayotga taaluqli chigal vaziyatlarning paydo bolishi 
bilan ham harakterlanadi. 

Bu borada koʻplab psixolog olimlar tadqiqotlar olib borganlar. Jumladan, 
Vigotskiy oʻsmirlik davridan qiziqishlarning oʻzgarishiga bogʻliq ravishda ikki 
farazni salbiy va ijobiy taʼsirni ajratib koʻrsatgan. Bunda quyidagi salbiy xulq atvor 
koʻrinishlari namoyon boʻladi: ish qobiliyatining, oʻzlashtirishning pasayishi, 
oʻsmirlarning qoʻpolligi va yuqori qoʻzgʻaluvchanligi, uning oʻzidan qoniqmasligi, 
havotirlanishi va agressiya. Ijobiy tomoni keng va chuqur yangi qiziqishlarning 

paydo boʻlishi bilan harekterlanadi, shu bilan birga ularda boshqalarning va oʻzini 
psixologik kechinmalariga qiziqish paydo boʻladi. 

D.R.Rahmonova qoʻrquvning ijtimoiy psixologik xususiyatlarni yoritib 
berar ekan,  oiladan tashqarida oʻsmirlarda emotsianal xususiyatlar namoyon 
boʻlishiga hamda shaxsni psixik  holatlarini koʻrsatkichlariga koʻra oilada 
tarbiyalanayotgan oʻsmirlardan farq qilishini aytib oʻtgan. D.R.Rahmonova 
tadqiqotlarini ijobiy tomoni shundaki u bu davr xususiyatlarini turli muhitda 
tarbiyalanayotgan oʻsmirlar misolida oʻrgandi 

U G.V.Xurulnovaning fikricha oʻsmirlarning stressli vaziyatlardan chiqish 
malakalarining mavjud emasligi xulq atvorning kognitiv bosqichda maʼlum 
darajada stressdan keyingi buzilishlarni vujudga keltiradi. U oʻsmirlarda stress 
reaksiyalarni vujudga kelishiga oiladagi, tengdoshlaridagi va kattalar bilan shaxslar 
aro munosabatlar jarayonidagi muammolar sabab boʻladi deb hisoblaydi. 

Oʻsmirning oʻz agressiyasining namoyon qilishni oʻzlashtirishiga oilada aka-
uka va opa-singillarning oʻzaro munosabatlari asos boʻlib xizmat qiladi. Ushbu fikr 
Felson tadqiqoti (Richardson D. Beron R.1997) da oʻz aksini topdi. Ushbu tadqiqot 
natijasida oʻsmirlar jismoniy va verbal agressiyaning koʻproq qismini oʻz opa-
singil va aka ukalariga yoʻnaltirishlari aniqlandi. Bu tadqiqot natijasida ota-
onaning farzandning agressivligiga nisbatan munosabati bola va ota-ona 
oʻrtasidagi munosabatga oʻz ta’sirini oʻtkazishi aniqlangan. 

Oʻsmirlarda   endokrin sistemasi bilan boʻgʻliq oʻzgarishlar nerv sistemasiga 
ham taʼsir koʻrsatadi. Shuning uchun ham ularda tez jahl chiqishi, agrssivlik kabi 
holatlar kuzatiladi. Barcha oʻsmiralda kuzatiladigan bu jarayonlarda ularga toʻgʻri 
yoʻlni koʻrsatishimiz darkor. 

Oʻsmirlarning kattalarga nisbatan munosabati murakkabdir. Haqiqatdan ham 
oʻzini kattalarga qarshi turish, mustaqil sub’yekt sifatida oʻz fikrini bildira olish 
yaqqol namoyon boʻladi. Oʻsmirlarga bildirilgan ishonchga katta ehtiyoj sezadi. 
Ota onaning yoki oʻqituvchining oʻsmir bilan ishonchi unda masʼuliyatni oshiradi. 
Bu davrda bolalarning idrok, diqqat va tasavvuri rivojlanadi. Ularda ichki 
erkinliklari oʻsishi, oʻz-oʻzini anglash layoqatlarida oʻzgarish yuz beradi va 
oʻsmirlarga bildirilgan ijobiy fikrlar ham juda muhim.  Chunki asosan ular bu  
yoshda tanqidni qabul qilishlari qiyin. Jamoa oldida oʻsmir bolani eʼtirof etish, 
maqtash unda kelajakda boʻlgan ishonch va maqsadlar hosil boʻladi. Bu davrda 
kattalarga taqlid qiladi yoki oʻz hurmatini talab qila boshlaydi, oʻzlarini mustaqil 
fikrlay olishi va biror ishni albatta uddasidan chiqa olgandek koʻrsatadi, ammo 
oʻsmirda hali psixologik imkoniyatlar yetarli emas yoki rivojlanmagan boʻladi.  

Ular muloqot davomida kattalarning qoʻllab quvvatlashiga ehtiyoj sezadi. 
Birgalikda faoliyat oʻsmirga kattalarni yaxshiroq tushunishga yordam beradi 
Oʻsmir oʻzida kechayotgan psixik jarayonlarni muammolari haqida ota onasiga 
gapirishni xohlaydi ammo qoʻrquv ikkilanish ishonmaslik tuygʻulari ustunlik 

qiladi. Oʻsmirlik davri xususiyatlarini talqin qilgan olimlar takidlashicha oʻgʻil va 
qizlarning bu yoshda oʻrtoqlari bilan munosabatlari yanada mustahkamladi. 
Doʻstlar orasida ishonch muhim rol oʻynaydi. Chunki bu yoshdagi bolalar  oiladagi 
kelishmovchiliklarni shaxsiy sirlarini asosan doʻstlariga aytadi. Yana ularda gʻurur 
tuygʻusi ham shakllanadi. Shuning uchun ham oʻsmirlarni hammani oldida 
kamsitish, haqoratlash holatlari ularda agressiyani paydo qiladi. 

Bundan tashqari oʻsmirlar agressiv xatti-harakatning paydo boʻlishi va 
namoyon boʻlishida quyidagi sabablar mavjud:  

1. Oilaviy muhitning nosogʻomligi. Oilada ota-ona va farzand oʻrtasidagi  
nizolar, oʻzaro bir-birini tushunmaslik holatlari, oiladagi rahbarlik uslubining 
toʻgʻri  yoʻlga qoʻyilmaganligi va notoʻliq boʻlgan oilalarning mavjudligi 
oʻsmirlarda  agressiyaning paydo boʻlishiga olib keladi. 

       2. Tengdoshlar guruhi. Oʻsmirlar doim oʻzgalarga taqlid qiladilar. Ular  
tengdoshlarining xatti-harakatlarini kuzatgan tarzda o‟zlarini agressiv tutishga 
urinadilar. Haddan tashqari agressiv bolalar esa oʻz tengdoshlari orasida siqib  
chiqariladi. 

3. Zararli odatlar. Hozirgi kunning globol muammolaridan boʻlib, 
oʻsmirlarda toʻbe xulq-atvorni (ichish, chekish, narkomaniya, fohishabozlik) 
keltirib chiqaradi va natijada oʻsmirda agressivlik paydo boʻladi. 

Oʻsmirlik davrida e’tibor qilinishi kerak boʻlgan holatlar: 
� Oʻsmir yoshidagi bolarga etiborli boʻlish lozim; 
� Pedogoglar oʻsmirlarda kuzatilyotgan salbiy odatlari, xatolari bilan 

yakka tartibda shugʻullanishlari lozim; 
� Ota onalar oʻsmirlarni qiziqishlarni, orzularini qoʻllab quvvatlashlari va 

ularning fikrlarini ham inobatga olish lozim.  
Xulosa oʻrnida shuni aytish mumkinki, psixologlar oʻsmirlarga oid koʻplab 

tadqiqotlar olib borganlariga qaramasdan va yetarlicha tavsiyalar berilganiga 
qaramasdan, atrofda boʻlayotgan oʻzgarishlar oʻsmir xulq-atvoriga bevosita ta’sir 
koʻrsatadi 

Oʻsmirni psixikasi ijobiy yoki salbiy tomonga oʻzgarishi jamiyat bilan 
bevosita bogʻliqdir. Bu yoshda bolalarga har qanday sharoitda etibor tarbiya bera 
olish kerak chunki aynan shu yoshda kelajagi bilan boʻgʻliq qarorlarni qabul qila 
boshlaydi. 

